К ОПУБЛИКОВАНИЮ
КОМИ РЕСПУБЛИКАСА ЮРАЛЫСЬЛӦН
ИНДӦД

«Содтӧд дасьлун режим пыртӧм йылысь»
Коми Республикаса Юралысьлӧн 2020 во рака тӧлысь
15 лунся 16 №-а Индӧдӧ вежсьӧмъяс пыртӧм йылысь

Шуа:
1. Пыртны «Содтӧд дасьлун режим пыртӧм йылысь» Коми Республикаса Юралысьлӧн 2020 во рака тӧлысь 15 лунся 16 №-а Индӧдӧ вежсьӧмъяс содтӧд серти.
2. Тайӧ Индӧдыс вынсялӧ сійӧс официальнӧя йӧзӧдан лунсянь.



Коми Республикаса Юралысь	                                                               В. Уйба

Сыктывкар
2020 вося вӧльгым тӧлысь 27 лун
130 №




Коми Республикаса Юралысьлӧн
2020 во вӧльгым тӧлысь 27 лунся 130 №-а Индӧд дорӧ
СОДТӦД

«Содтӧд дасьлун режим пыртӧм йылысь» Коми Республикаса Юралысьлӧн 2020 во рака тӧлысь 15 лунся 16 №-а Индӧдӧ пыртӧм
ВЕЖСЬӦМЪЯС

«Содтӧд дасьлун режим пыртӧм йылысь» Коми Республикаса Юралысьлӧн 2020 во рака тӧлысь 15 лунся 16 №-а Индӧдын:
1. 5.41 пункт гижны тадзи:
«5.41. видлавны позянлун 2020 вося ӧшым тӧлысь 1 лунсянь вуджӧдны дистанционнӧя уджалӧм вылӧ 30 прӧчентысь абу этшаджык уджалысьӧс, а сідзжӧ 65 арӧса да арлыдаджык уджалысьясӧс, оз кӧ тайӧ торкав организациялысь уджалан режимсӧ;».
2. 9.10 пунктын «2020 вося ӧшым тӧлысь 31 лунӧдз» кывъяс вежны «2021 вося тӧвшӧр тӧлысь 15 лунӧдз» кывъясӧн.
3. 11, 16.1, 19.1 да 19.16 пунктъясын «2020 вося ӧшым тӧлысь 15 лунӧдз» кывъяс вежны «2021 вося тӧвшӧр тӧлысь 15 лунӧдз» кывъясӧн.
4. 19.11 пунктса витӧд абзац гижны тадзи:
«2020 вося вӧльгым тӧлысь 28 лунсянь 2021 вося тӧвшӧр тӧлысь 15 лунӧдз театръяслы, театральнӧй да концертнӧй организацияяслы могмӧдны условиеӧ кутчысьӧмсӧ, мый серти залсӧ колӧ тыртны став местасьыс 50 прӧчентысь абу унджык, пуксьӧдавны волысьяссӧ ӧта-мӧд костын ӧти места кушӧн кольӧмӧн. Могмӧдны социальнӧй дистанцияӧ (1,5 метраысь абу этшаджык) кутчысьӧмсӧ сэк, кор кассӧвӧя могмӧдан зонаын, фойеын да буфетъясын эмӧсь волысьяс.».
5. 20.11 пунктын:
1) медводдза абзацын «2020 вося ӧшым тӧлысь 9 лунӧдз» кывъяс вежны «2021 вося тӧвшӧр тӧлысь 20 лунӧдз» кывъясӧн;
2) коймӧд абзац гижны тадзи:
«сэк, кор колӧ мунны организацияын уджалан места вылӧ (уджалан местаысь), индӧм граждана кӧ эз вуджны дистанционнӧя уджалан режим вылӧ, абу отпускынӧсь либӧ на серти абу оформитӧма уджавны вермытӧмлун йылысь листок;»; 
3) дас ӧтиӧд абзацын «2020 вося ӧшым тӧлысь 9 лунӧдз бӧръясӧ пыртӧмӧн» кывъяс бӧрын содтыны «; 2020 вося ӧшым тӧлысь 10 лунсянь 2020 вося ӧшым тӧлысь 23 лунӧдз бӧръясӧ пыртӧмӧн; 2020 вося ӧшым тӧлысь 24 лунсянь 2021 вося тӧвшӧр тӧлысь 6 лунӧдз бӧръясӧ пыртӧмӧн;  2021 вося тӧвшӧр тӧлысь 7 лунсянь 2021 вося тӧвшӧр тӧлысь 20 лунӧдз бӧръясӧ пыртӧмӧн» кывъяс.
6. Индӧд дорӧ 3 №-а содтӧдын:
«Эпидемиялы паныд содтӧд мероприятиеяс, кутшӧмъяс колӧны ресторанъяслысь, кафеяслысь, столӧвӧйяслысь, буфетъяслысь, баръяслысь, закусочнӧйяслысь да йӧзӧс ӧтув вердан мукӧд предприятиелысь уджсӧ котыртӧм вылӧ» X юкӧдса 2 пунктӧ «уна йӧза культурнӧй мероприятиеяс,» кывъяс бӧрын содтыны «сы лыдын организацияясӧн котыртӧм коллективнӧй мероприятиеяс (корпоративнӧй мероприятиеяс),» кывъяс.
